Кырык мары йӹлмӹ доно тествлӓ

5 класс. Фонетика дон графика.
1. Кырык мары алфавитӹштӹ маняр буква?

а) 37

б) 33

в) 35

2.  Кырык мары алфавитӹштӹ 

а) 14 гласный, 21 согласный буква

б) 14 гласный, 23 согласный буква

в) 10 гласный, 27 согласный буква

3. Алфавитӹштӹ буквавлӓ пачелӓ-пачелӓ тенге шалгат:


а) а ӓ б в г д е ё и й ж з…


б) к л м н о ӧ п р с т …


в) п р с т ф х ц ы ь ъ ӹ
4. Кыды шамакышты буква дон юк шотым тӧр анжыктымы?

а) ембӹл – 5 буква, 5 юк


б) тетявлӓ - 7 буква, 8 юк


в) тьотя – 5 буква, 4 юк 

5. Махань гласный буквавлӓ согласныйым пышкыдемден кердӹт?


а) у, ӱ, а, ӧ

б) е, ё, ю, я


в) ы, а, о, э

6. Кынам е, ё, ю, я буквавлӓ кок юкым анжыктат?


а) шамак тӹнгӓлтӹшӹштӹ, гласный паштек, ь дон ъ буквавлӓ паштек


б) согласный паштек


в) шамак мычашышты

7. Кыды рӓдӹштӹ звонкий согласныйвлӓ веле ылыт?


а) б, в, г, д, ж, з, к, л


б) к, л, м, н, р, с, т, ф, х


в) б, в, г, д, ж, з, й, л, м, н, р

8. Шамакым слогеш пайылымаш ма доно кӹлдӓлтеш?


а) согласный дӓ гласный шот доно  


б) гласный шот доно


в) согласный шот доно

9. Махань шамаквлӓштӹ ь тӧр шӹндӹмӹ?


а) статья, Марьи, тьотя, кольмы, нӓльӹ

б) кельшӓш, тельӹм, сьезд, нӓлешь


в) Тольятти, подьезд, ӓньӓт, тьотья

10. Кыды рӓдӹштӹ цилӓ шамакым тӧр сирӹмӹ?


а) грамм, толэш, тумайаш, ече, кит


б) эче, сад, нӓлеш, йӓм, аллея


в) эргӹ, йыд, клас, тумаяш, словар

11. Мары алфавитӹштӹ маняр буква юкым ак анжыкты?


а) 2

б) 1

в) 3

12. Кырык мары йӹлмӹштӹ маняр гласный юк?


а) 6


б) 10


в) 14

Ответвлӓ:
	1
	2
	3
	4
	5
	6
	7
	8
	9
	10
	11
	12

	а
	а
	б
	в
	б
	а
	в
	б
	а
	б
	а
	б


5 класс. Предложенин главный дӓ второстепенный членвлӓжӹ. 
1. Шанымашым кашартен келесӹшӹ шамаквлӓм ӓль пасна шамакым маныт:

а) шамак кӹлдӹш

б) предложени

в) текст

г) абзац

2. Ышан эдем кӓнгӹжӹмок тел гишӓн шана. Ти предложеништӹ подлежащийӹм анжыктыда.

а) ышан

б) эдем

в) кӓнгӹжӹмок

г) тел

3. Кыды предложеништӹ сказуемый пӓлӹк шамак доно келесӓлтӹн, анжыктыда:

а) Ирок воздух юалгы, ире.

б) Книгӓ - сек ӹнян тӓнг.

в) Цевер кечӹ шалга.

г) Кым гӓнӓ кымыт – ӹндекшӹ.

4. Кыды предложеништӹ подлежащий дон сказуемый лошты тире келеш, мода:

а) Элнет рекӓ Йылыш йоген пыра.

б) Лыман йож со когоэмеш.

в) Киндӹ цилӓлӓн негӹц.

г) Шӹжӹ йыд пӹцкемӹш.

5. Нераспространённый предложеним анжыктыда.

а) Лым вала.

б) Йӹлмӹ доно тангыжымат пӱӓш лиэш.

в) Кӓнгӹж ирок.

г) Шӹргӹ шайыц кечӹ куза.

6. Дополнени – тидӹ…

а) действим анжыктышы, мам ӹштӓ? кӱ техеньӹ? ма техеньӹ? ядмашвлӓэш ответӹм пушы главный член.

б) предметӹм анжыктышы, кӱм? мам? кӱлӓн? малан? кӱ гишӓн? ма гишӓн? ядмашвлӓэш ответӹм пушы второстепенный член.

в) предметӹн пӓлӹкшӹм анжыктышы, махань? ядмашеш ответӹм пушы второстепенный член.

г) вӓрӹм, жепӹм, действин кыце лимӹжӹм анжыктышы второстепенный член.

7. Дополнениӓн предложеним мода.

а) Пӹлгомышты ош ӓнгӹремшӹвадвлӓ вӹседӹлӹт.

б) Кечӹ вады векӹлӓ сӓрнӓл кен.

в) Саша дон Ефим пиш яжо тӓнгвлӓ ылыныт.

г) Митю ӓвӓжӹ сага шӹргӹш изи мӧрӹм, понгым погаш каштын.

8. Лӹм шамак доно келесӓлтшӹ определениӓн предложеним анжыктыда.

а) Лыдмы залышты техеньок тыр.

б) Йӹрвӓш тыр, шапки ӹлӹштӓшӓт ак тӓрвӓнӹ.

в) Цевер шошым тольы.

г) Вады мычкы мары мырывлӓ веле йонгалтевӹ.

9. Вады жерӓ веле шӹргӹ вӹлнӹ сар савыцла каеш. Анжыктымы шамаквлӓ махань член ылыт?

а) дополнени

б) определени

в) обстоятельство

г) подлежащий

10. Послелоган лӹм шамак доно келесӓлтшӹ обстоятельстван предложеним анжыктыда.

а) Лач туан йӹлмӹ доно веле ум йӹлерӓк ынгылаш лиэш.

б) Шӹргӹштӹ йиш гӹц йиш кек мыра.

в) Морен кишӓ паштек Ошлап шукы кашты.

г) Мӹндӹрнӓт агыл шӹргӹ каеш.   

 Ответвлӓ:

	1
	2
	3
	4
	5
	6
	7
	8
	9
	10

	б
	б
	а
	в
	а
	б
	г
	б
	в
	в


5 класс. Шамакын составшы. 

1. Икань важан шамаквлӓм анжыктыда:

а) тум, тумвлӓ, тумым

б) сусу, сусуэмдӓш, сусуэмдӹмӓш

в) лыдаш, лыдам, лыдыда

г) пӧрт, пӧртӹм, пӧртӹштӹ
2. Кыды шамакын формыжым тӧр анжыктымы?

а) книгӓштӹ – лӹм ш., напр. п., ед. ч.

б) сиренӓ - глагол, эрт. в., 1 л., ед. ч.

в) шӹргӹм – лӹм ш., вин. п., ед.ч.

г) тыменят – глагол, кӹз.-анз.в., 1 л., мн.ч.

3. Шамак мычаш – тидӹ:

а) предложеништӹ шамаквлӓм кӹлдӓш палшышы шамакын вашталтшы частьшы

б) шамак важ паштек шалгышы дӓ вес шамакым ӹштӹшӹ часть

в) шамакын лексический значеним анжыктышы часть

4. –зӹ, -мӓш, -тӹш, -ешкӹ (-эшкӹ) суффиксвлӓ махань шая частьым ӹштӓт?

а) лӹм шамак

б) пӓлӹк шамак

в) местоимени

г) глагол

5. -ӓн, -ӓш, -дӹмӹ суффиксвлӓ махань шая частьым ӹштӓш палшат?

а) лӹм шамак

б) пӓлӹк шамак

в) местоимени

г) глагол

6. Кыды шамакым тӧр ланзылымы, анжыктыда:

а) яжо-эм-д-ӓш 

б) тумер-ӹм

в) кӱэр-ӓн

г) ошалгы

7. Кыды шамакым ланзылымашты самыньым колтымы:

а) куги-лӓ-шкӹ
б) пӧрт-ӹштӹ-нӓ
в) пӓл-ӹмӓш-нӓ
г) цӓшӓн

8. Махань шамакышты   шамак важ, кок суффикс, шамак мычаш ылыт?

а) сусуэмдӹмӓш

б) тӹшкерӹм

в) пыракангым

г) кугилӓнӓм

9. Шамаквлӓн шелӓш  лидӹмӹ дӓ нӹнӹн тӹнг лексический значеништӹм анжыктышы икань частьыштым маныт:

а) шамак важ

б) суффикс

в) шамак мычаш

г) шамак тӹнг

10.  Сирӓш шамаклан икань важан шамакым мода:

а) сирӓ
б) сирмӓш

в) сиреннӓ
г) сирӹш

11. Нулевой шамак мычашан шамакым анжыктыда:

а) лыдышым

б) (мӹнь) мырем

в) кид

г) якшаргы

Ответвлӓ:

	1
	2
	3
	4
	5
	6
	7
	8
	9
	10
	11

	б
	в
	а
	а
	б
	а
	г
	г
	а
	б
	в


5 класс. Лӹм шамак. 

1. Лӹм шамак анжыкта:

а) предметӹм

б) предметӹн пӓлӹкшӹм

в) предметӹн шотшым

г) предметӹн действижӹм 

2. Лӹм шамак вашталтеш:

а) веремӓ, лицӓ, числа доно

б) падеж, лицӓ, числа  доно

в) вашталтдымы шая часть

г) наклонени доно

3. Макта шӹнгӹртӹш ӹлӓш пырышашлык пӧртшӹм, цилӓ природым, лым лӹвӓц анжалаш цацышы нырым, ружген йогышы шошымшы вӹдӹм предложеништӹ маняр лӹм шамак улы?

а) 3

б) 4

в) 5

г) 6

4. Тангыж гань кловой пӹлгомышты ошалгы-луды пӹл ин кеӓ предложеништӹ подлежащийӹм анжыктыда. 

а) тангыж

б) пӹлгомышты

в) пӹл

г) ошалгы-луды

5. Кыды предложеништӹ одушевлённый лӹм шамак улы?

а) Окня анзылнем куги кушкеш.

б) Анзыцна цевер гӹц цевер кӓнгӹж ашкедеш.

в) Шуды жеп.

г) Йӓр тӹрӹштӹш тӹшкерӹштӹ шӹжвӹк шишка.

6. Кавычка доно айырлалтшашлык собственный лӹм шамакан предложеним мода.  

а) Йӓмдӹ ли! газетӹм ӓрня йӹде кого кымыл доно вычем.

б) Когоныр школын нӹлӹмшӹ классыштыжы тыменьшӹ Иванов Иван ылын.

в) Кӓрш Крым, Турци, Арави гач Африкын шокшы вӓрвлӓшкӹжӹ кыргыжеш.

г) Левенте кугуза Йошкар-Ола ӧлицӓ доно ашкедеш. 

7. Единственный числашты веле кычылталтшы лӹм шамакым анжыктыда.

а) кож

б) ныр

в) лым
г) тетя

8. 1 лицӓ единственный числа суффиксан лӹм шамакан предложеним айырыда.

а) Тел ваштареш моренӹн пынжы ошемеш.

б) Токына тольымат, тьотям докы пырышым.  

в) Ӓтя-ӓвӓдӓвлӓм тӓ кушда вашталташ, тӹнгӓлмӹ пӓшӓштӹм ымбакы валгалташ.

г)  Шамакна вычыде шӹвӹрӹш ванжа.

9. Кыды шамакышты 3 лицӓ единственный числа формышты притяжательный суффиксыжы -шы лиэш?

а) вуй

б) пӹлӹш

в) кид

г) ял

10. –маш (-мӓш), -ыш (-ӹш), -тыш (-тӹш) суффиксвлӓ махань шая часть гӹц лӹм шамаквлӓм ӹштӓш палшат?

а) лӹм шамак

б) глагол

в) наречи

г) пӓлӹк шамак

11. Мыжырангмы йӧн доно ӹштӓлтшӹ сложный лӹм шамакан предложеним мода.

а) Пӹцкемӹш пӹлгомышты шӹдӹрвлӓ йӹлгӹжӹт.

б) Цӹвигӹм шӹжӹм шотлат.

в) Ӹнянӹмӓш эдемлӓн ӹлӓш палша.

г) Ӹдӹр-ӹрвезӹвлӓ ӹшке мадмы вӓрӹшкӹштӹ кеӓт.    

12. Кӹнервургы лӹм шамак махань йӧн доно ӹштӓлтӹн?

а) тӹнг лӹм шамак

б) суффикс палшымы доно

в) шамаквлӓ ушалтмы доно

г) мыжырангмы йӧн доно

13. Анжыктыда, кыды предложеништӹ подлежащий дон сказуемый лошты тире ак шӹндӓлт (тирем шӹндӹмӹ агыл).

а) Шытыр кеквлӓ тырлат, ир жерӓ якте нерӓлтен колтат.

б) Шӹргӹ тидӹ пиш кого дӓ пиш паян клӓт.

в) Шошым кӹрмӓ жеп.

г) Урок тидӹ пиш керӓл пӓшӓ.

14.   Кожер вӹлец апрель мардеж вӹцкӹж юк доно мыралтен эртӓ предложеништӹ кожер шамак махань член лиэш?

а) подлежащий

б) определени

в) обстоятельство

г) дополнени

15. Йылдыри тьыри пӹлгомышты ши онгыржым ӹрзӓ предложеништӹ онгыржым шамакын махань морфологический пӓлӹквлӓжӹм тӧр анжыктымы?

а) нарицательный, неодушевлённый, вин.п., ед.ч., 3 л.

б) нарицательный, одушевлённый,  вин.п., ед.ч., 3 л.

в) нарицательный, неодушевлённый, род.п., мн..ч., 3 л.

г) собственный, одушевлённый, вин.п., ед.ч., 1 л.

Ответвлӓ:

	1
	2
	3
	4
	5
	6
	7
	8
	9
	10
	11
	12
	13
	14
	15

	а
	б
	г
	в
	г
	а
	в
	б
	в
	б
	г
	в
	а
	в
	а


6 класс. Пӓлӹк шамак. 

1. Пӓлӹк шамак – тидӹ шая часть, кыды анжыкта:
а) предметӹм 

б) предметӹн пӓлӹкшӹм 

в) предметӹн шотшым, порядокшым, числам 

г) действим

2. Пӓлӹк шамак махань ядмашеш ответӹм ак пу?

а) махань?

б) кыштышы?

в) кышты?

г) кынамшы?

3. Ломбы, ладыра акаци, лывыргы куги, тотлы пышан олмаву солалан цевер цӹрем пуат предложеништӹ маняр пӓлӹк шамак улы?

а) 4

б) 5 

в) 6

г) 7

4. Тӹдӹн (Ринан) юкшы ире, нӹжгӓ предложеништӹ пӓлӹк шамаквлӓ махань член лит?

а) определени

б) подлежащий

в) дополнени

г) сказуемый

5. Тӓнгӓштӓрӹмӹ степень формышты шалгышы пӓлӹк шамакан предложеним анжыктыда:

а) Шӹвӹрӹн юкшы сӹлнӹрӓк.

б) Казань корны пӹц шӹргӹ вашт шыпшылт вазын.

в) Аяран кӓнгӹж кечӹ.

г) Ӓвӓн кидшӹ сек шӹмӓ.

6. Махань пӓлӹк шамак шамаквлӓ ушнымы доно ӹштӓлтӹн?

а) пӹцӓлгӹ-кӹрӓн

б) ӹндекшиӓш школ

в) ошы-ошы

г) корныдымы

7. Ышан, тотлы, шӹргӹштӹшӹ, тӹрдӹмӹ пӓлӹк шамаквлӓ махань шая часть гӹц линӹт?

а) лӹм шамак

б) наречи

в) глагол

г) пӓлӹк шамак

8. Ӹрвезӹ тореш кымда пулышан  предложеништӹ пӓлдӹртӹмӹ пӓлӹк шамак махань йӧн доно ӹштӓлтӹн?

а) тӹнг пӓлӹк шамак ылеш
б) суффикс палшымы доно

в) шамаквлӓ ушнымы доно

г) мыжырангмы йӧн доно

9. Первишӹ, тагачшы, тӱнӹшӹ пӓлӹк шамаквлӓ махань шая часть гӹц линӹт?

а) лӹм шамак

б) наречи

в) глагол

г) пӓлӹк шамак

 10. Садышкы погынат изижӓт, когожат предложеништӹ лӹм шамак вӓреш келесӓлтшӹ пӓлӹк шамаквлӓ махань членвлӓ ылыт?

а) определени

б) сказуемый

в) подлежащий

г) дополнени

11. Ош лым йӹрвӓш валгалт киӓ предложеништӹшӹ пӓлӹк шамакын махань морфологический пӓлӹквлӓжӹм тӧр анжыктымы?

а) предметӹн пӓлӹкшӹм анжыкта, кужы форман, тӓнгӓшт. степень, определени

б) предметӹм анжыкта, и.п., ед.ч., подлежащий

в) предметӹн пӓлӹкшӹм анжыкта, кӹтӹк форман, сказуемый

г) предметӹн пӓлӹкшӹм анжыкта, кӹтӹк форман, определени

Ответвлӓ:

	1
	2
	3
	4
	5
	6
	7
	8
	9
	10
	11

	б
	в
	б
	г
	а
	б
	а
	б
	б
	в
	г


5 класс. Шот шамак. 
Икшӹ вариант.

1. Шот шамак – самостоятельный шая часть, кыды анжыкта:

а) предметӹн пӓлӹкшӹм

б) предметӹн шотшым, порядокшым, числам

в) действин пӓлӹкшӹм

г) действиӓн пӓлӹкӹм

2. Махань ядмашеш шот шамак ответӹм ак пу?

а) махань?

б) маняр?

в) манярымшы?

г) маняры?

3. Порядковый шот шамакан предложеним анжыктыда:

а) Стенӓштӹ кечӹшӹ цӓш шӹм гӓнӓ севальӹ.

б) Ик левӓш лӹвӓлнӹ нӹл ӹдӹр шалга.

в) Ӓрнян кудымшы кечӹжӹ - кукшыгечӹ.

г) Нӹлӹтшӹ кушталта, тӹжемжӹ ӹрзӓлтӓ.

4. Кок шӱмбел корны гач ӹлӓт, иктӹ-весӹштӹм ак ужеп предложеништӹ шот шамак махань член лиэш?

а) определени

б) подлежащий

в) дополнени

г) сказуемый

5. Сложный шот шамакым мода.

а) тӹжем

б) коклы вӹзӹт

в) кым нӹлӹтӓш

г) кокшӱдӹ
6. Кыды предложеништӹ составной шот шамак улы?

а) Аяран тыр игечӹн Ключёвский сопка тангыж вӹлец нӹлшӱдӹ километр ӧрдӹж гӹц каеш.

б) Тӹжем ӹндекшшӱдӹ кӓндӓкшлу кымшы ин В.Ф. Ромашкин Йошкар-Олаштышы музыкальный училищӹн педагогшы лин. 

в) Ик комбы нӹл нерӓн.

г) Кым гӓнӓ лу – кымлы.    

7. Сложный шот шамак тӹшкӓш махань шот шамаквлӓ ак пыреп?

а) 2000 гїц 9000 якте

б) 11 гӹц 19 якте, 20 гӹц 90 якте 

в) -пелӓк доно ӹштӓлтшӹ шот шамаквлӓ
г) тошты окса шотым анжыктышывлӓ
8. Кыды предложеништї шот шамак сказуемый ылеш?

а)  Иктӹм шӹндӓт, луаткоктым лыктыт.

б) Нӹл гӓнӓ луатвӹзӹт – кудлу.

в) Теве вӹц-куд кечӓт эртен кеш.

г) Корны доно кым ӹрвезӹ кеӓ.

9. Ӹдӹрӓмӓш мижгемлӓн кым кӹрвенгӓ  миж келеш. Кым кӹрвенгӓ - тидӹ маняры?

а) 400 грамм

б) ик кило 

в) ик кило дӓ 200 грамм

г) ик кило дӓ пелӹ
10.  Самынь сирӹмӹ шот шамакым анжыктыда.

а) кӓндӓкшӱдӹ
б) кӓндӓкшшӱдӹ
в) нӹллӹ
г) кудлу

11. Кыды «шот шамак+иӓш» сочетани пасна сирӓлтеш, мода.

а) ӹндекш(иӓш) школ

б) вӹц(иӓш) план

в) кок(иӓш) шӓдӓнгӹ
г) шӹм(иӓш) олмаву

12. Кужы форман шот шамакан предложеним пӓлдӹртӹдӓ.

а) Яжо пӓшӓ кок курымым ӹлӓ.

б) Шӹм гӓнӓ висӹ, ик гӓнӓ пӹч.

в) Шӹмӹт иктӹм ак вычы.

г) Клухой поплан цангым шӹм гӓнӓ ак шиэп.

13. Кыды шот шамакын грамматический пӓлӹквлӓжӹм самынь анжыктымы?

а) кымшы (и) – порядковый, простой, цела ш.ш.

б) вӹцлӹ (тома) – шотлымы, простой, цела ш.ш.

в) ик цела дӓ куд луаш – шотлымы, составной, дробян ш.ш.

г) луатӹндекшӹмшӹ (номерӓн) – порядковый, сложный, цела ш.ш.

14. Винительный падеж формышты шалгышы шот шамакан предложеним мода.

а) Шӱдӹ шыжырак-ӓкӓк ик савыцым коат.

б) Шӱдӹ гӹц коклым лык.

в) Ик кид доно лапам шиӓш ак ли.

г) Кого тумын луаткок укш.   

Ответвлӓ:

	1
	2
	3
	4
	5
	6
	7
	8
	9
	10
	11
	12
	13
	14

	б
	а
	в
	а
	г
	б
	а
	б
	в
	а
	г
	в
	б
	б


6 класс. Шот шамак. 
Кокшы вариант.

1. Шот шамак – самостоятельный шая часть, кыды анжыкта:

а) предметӹн пӓлӹкшӹм

б) действин пӓлӹкшӹм

в) предметӹн шотшым, порядокшым, числам

в)  действиӓн пӓлӹкӹм

2. Махань ядмашеш шот шамак ответӹм ак пу?

а) манярымшы?

б) маняр?

в) кынамшы?

г) маняры?

3. Порядковый шот шамакан предложеним анжыктыда:

а) Днепр кытшы доно Европышты кымшы вӓрӹм нӓлеш.

б) Ик тумын луткок укш.

в) Нӹл ӹзӓк-шоляк ик калпакым чиэнӹт.

г) Нӹлӹтшӹ кушталта, тӹжемжӹ ӹрзӓлтӓ.

4. Вӹц шӱмбел иквӓреш пӓшӓм ӹштӓт предложеништї шот шамак махань член лиэш?

а) подлежащий

б) определени

в) дополнени

г) сказуемый

5. Сложный  шот шамакым мода.

а) кок тӹжем лушы

б) луаткӓндӓкшӹ
в) кок вӹзӹтӓш

г) кымыт

6. Кыды предложеништӹ составной шот шамак улы?

а) Ленинград ӹндекшшӱдӹ кечӹ блокадышты ылын.

б) Вӹц гӓнӓ кӓндӓкшӹ - нӹллӹ.

в) Никандр Ильяков тӹжем ӹндекшшӱдӹ луаткымшы ин Кырык мары районыштышы Кыльыкал хресӓнь семняэш шачын.

г) Шӱдӹ тӓнгӓ агыл, шӱдӹ тӓнгет лижӹ.    

7. Сложный шот шамак тӹшкӓш махань шот шамаквлӓ ак пыреп?

а) 2000 гӹц 9000 якте

б) 11 гӹц 19 якте, 20 гӹц 90 якте 

в) -пелӓк доно ӹштӓлтшӹ шот шамаквлӓ
г) тошты окса шотым анжыктышывлӓ
8. Кыды предложеништӹ шот шамак сказуемый ылеш?

а)  Мӓмнӓн пӧртнӓ кымшы.

б) Ик тымана кож вуеш пӹжӓшӹм оптен, тӹшӓк кым игӹм лыктын.

в) Теве пел кечӓт эртен кеш.

г) Шӹмӹтӹн иктӹм ак вычеп.

9. Мӹнь ик кӹрвенгӓ мижӹм нӓльӹм. Ик кӹрвенгӓ - тидӹ маняры?

а) 100 грамм

б) 200 грамм 

в) 300 грамм

г) 400 грамм

10.  Самынь сирӹмӹ шот шамакым анжыктыда.

а) нӹллӹ
б) луатвӹц

в) кутшӱдӹ 

г) кудлу вӹзӹт

11. Кыды «шот шамак+иӓш» сочетани пасна сирӓлтеш, мода.

а) ӹндекш(иӓш) школ

б) шӹм(иӓш) тетя 

в) шук(иӓш) культура

г) пел(иӓш) план

12. Кӹтӹк форман шот шамакан предложеним пӓлдӹртӹдӓ.

а) Яжо пӓшӓ кок курымым ӹлӓ.

б) Кудытым коктеш пайылы.

в) Цилӓн иктӹ верц, иктӹ цилӓ верц.

г) Цилӓжӹ шӹмӹтӹн ылына.

13. Кыды шот шамакын грамматический пӓлӹквлӓжӹм самынь анжыктымы?

а) лушы (и) – порядковый, простой, цела ш.ш.

б) вӹцлӹ вӹц (тома) – шотлымы, составной, цела ш.ш.

в) куд цела дӓ луаткок шӱдӓенш – шотлымы, составной, дробян ш.ш.

г) коклы кымшы (номерӓн) – порядковый, сложный, цела ш.ш.

14. Винительный падеж формышты шалгышы шот шамакан предложеним мода.

а) Шӱдӹ шыжырак-ӓкӓк ик савыцым коат.

б) Ик ӓрняштӹ шӹм когарня.

в) Кӓндӓкшӹм коктеш пайылаш келеш.

г) Ик эдемӹм момыкы, Ошъял весӹм ак кӹчӓл.   

Ответвлӓ:

	1
	2
	3
	4
	5
	6
	7
	8
	9
	10
	11
	12
	13
	14

	в
	в
	а
	б
	б
	в
	а
	а
	г
	в
	б
	а
	г
	в


6 класс. Местоимени. 

1. Ӓти, мӹньӹм _____ ит вырсы,ӓви, мӹньӹм ти вырсы предложеништӹ тире вӓреш махань местоимени келеш?

а) мӹнь

б) тӹнь

в) тӹдӹ
г) тӓ
2. (Мӓ) Кырык сирӹштӹнӓ каждый садвичӹшток олмавувлӓ кушкыт предложеништӹ мӓ местоимени махань падежӹштӹ шалгышашлык?

а) именительный

б) родительный

в) дательный

г) винительный

3.  Мам мыштет, йӓллӓн тымды, мам ат пӓлӹ, пӓлӹшӹ гӹц тымень предложеништӹ мам местоименин разрядшым келесӹдӓ. 

а) определительный 

б) неопределённый 

в) вопросительный

г) относительный

4. Тамахань, иктӓт, седӹ, тӓмдӓн местоименивлӓн разрядыштым техень порядок доно анжыктымы:

а)  неопределённый, отрицательный, указательный, личный

б) отрицательный, неопределённый, указательный, личный

в) указательный, отрицательный, вопросительно-относительный, личный

г) неопределённый, определительный, отрицательный, личный

5. Анжыктымы разрядвлӓ логӹц кыдыжы местоименин агыл?

а) определительный

б) отрицательный

в) указательный

г) порядковый

6. Садвичӹ пиш кого: тӹштӹ тамахань пушӓнгӓт кушкеш, олмавужок иктӓ вӹцлӹ нӓрӹ улы… предложеништӹ местоимени махань шая часть вӓреш келесӓлтеш?

а) лӹм шамак

б) пӓлӹк шамак

в) шот шамак

г) наречи

7. Сола йӹр кушшы кугилӓ, пичӹштӹш пушӓнгӹвлӓ ӹшке ыжар цӹрештӹм эче ямдыделыт предложеништӹ местоимени предложенин махань членжӹ лиэш?

а) подлежащий

б) дополнени

в) определени

г) обстоятельство

8. Кыды предложеништӹ местоимени дополнени лиэш?

а) Керек-кӱлӓнӓт туан солажы сек шергӹ.

б) Цымыр ви хоть-махань нелӹмӓт сӹнгӓ.

в) Мӹньӹн нимахань секретемӓт уке.

г) Мӹнь пиш сусу ылам: тӓ ӹшке туан йӹлмӹдӓ доно хытыредӓ.

9. Местоимени махань шая часть вӓреш кычылталт ак керд?

а) лӹм шамак

б) пӓлӹк шамак

в) шот шамак

г) глагол

10. Дефис гач сирӓлтшӹ местоимениӓн предложеним айырыда.  

а) Ирок, (та)махань ӓнгӹр тӹрӹш толын шомыкышты веле, кымытынат ладнан шӱлӓлтевӹ.

б) Ӹшкӹмӹм(ӹшке)соок шеклӓнӹмӹлӓ.

в) Хоть(махань) вӓрӹнӓт ӹшке цевержӹ улы.

г) Пиш тыр, (ни)махань юкат ак шакты.

11. Иквӓреш сирӓлтшӹ неопределённый местоименим мода.

а) та(кыды)

б) тама(ӓнят)

в) иктӓ(кӱлӓн)

г) махань(гӹнят)

12. Кыды определительный местоимени обстоятельственный падежӹшты э буква доно сирӓлтеш?

а) цилӓ
б) каждый

в) сакой

г) любой

13.  Махань предложеништӹ отрицательный местоимени уке?

а) Сузы мырымыжы годым иктӹмӓт ак уж, нимамат ак кол.

б) Мӹнь анзыкыла тенге нигынамат ам ӹштӹ.

в) Эдем тыменяш шанен пиштен гӹнь, тӹдӹм нимат цӓрен ак керд.

г) Тӓнгет улы гӹнь, нимахань шӧртнентӓт ак кел.

14. Эксӹк годым тӹньӹм шуэн кодышы эдем яжо тӓнг агыл предложеништӹ тӹньӹм местоименим тӧр ланзылымы вариантым мода.

а) местоимени, предметӹм анжыкта,  т.ф. – тӹнь, личный, 2 л., ед.ч., вин.п., дополнени

б) местоимени, предметӹн пӓлӹкшӹм анжыкта,  т.ф. – тӹнь, личный, 2 л., ед.ч., вин.п., определени

в) местоимени, предметӹм анжыкта,  т.ф. – тӹнь, личный, 2 л., мн.ч., род.п., дополнени

г) местоимени, предметӹм анжыкта,  т.ф. – тӹнь, личный, 3 л., ед.ч., вин.п., дополнени
15. Пумы предложенивлӓ лошты кыды предложеништӹ указательный местоимени улы, анжыктыда.

а) Мӓмнӓн вӓр керек-кӱнӓт кымылжым сӓрӓ.

б) Ӹшкежӹ нӹллӹ иӓш гӹнят, пиш ӹрвезӹн каеш.

в) Маняры шукым йӓллӓн ӹштет пурым, тӹнӓрӹ тӹлӓт ӹлӓш сусурак…

г) Мӓ, шӹргӹ гӹц укшвлӓм поген канден, тылым ӹлӹжтӹшнӓ.  

Ответвлӓ:

	1
	2
	3
	4
	5
	6
	7
	8
	9
	10
	11
	12
	13
	14
	15

	б
	б
	г
	а
	г
	б
	в
	а
	г
	в
	а
	а
	б
	а
	в


6 класс. Наречи. 

1. Наречи – вашталтдымы шая часть, кыды анжыкта:

а) предметӹн действим

б) действин пӓлӹкшӹм ӓль пӓлӹкӹн пӓлӹкӹм

в) предметӹн пӓлӹкшӹм

2. Наречи махань шая часть доно шӹренок кӹлдӓлтеш?

а) глагол

б) лӹм шамак

в) местоимени

3. Кыды предложеништӹ шошым шамак наречи ылеш?

а) Шошым цилӓ сӓндӓлӹк пеледеш, ыжарга.

б) Толын цевер шошым…

в) Сӹлнӹн мыра шӹжвӹк, ат мо тӹдӹм шошым.

4. Мӹндӹрнӹ шамаклан синонимым мода:

а) кӹзӹт

б) палны 

в) лишнӹ
г) перви

5. Пӹсӹн наречин антонимжӹм анжыктыда.

а) яжон
б) йӹле

в) пыт

г) олен 

6. Кыды рӓдӹштӹ цилӓ наречи суффикс палшымы доно линӹт?

а) йӹле, ошын, тӹшкӹ, лишнӹ, ирен

б) когон, кымынек, ӱлнӹ, вӹлнӹ, кӱшӓн

в) сотын, изинек, имешшен, рушла, кӹжгӹн

7. Ирсӓ наречивлӓ кыды рӓдїштӹ ылыт?

а) тене, кымытын, шукын

б) яжо, сӹлнӹн, мырен

в) нӓлӹн, кужы, лӹвӓц

8. Махань предложеништӹ ваштареш шамак наречи ылеш?

а) Ваштарешем шукердӹ уждымы ӹдӹр тӓнгем толеш.

б)  Пӧртнӓ ваштареш у томам строят.

9. Махань йӧн доно кытын-тореш шамак ӹштӓлтӹн?

а) мыжырангмы йӧн

б) суффикс палшымы дӓ мыжырангмы йӧн

в) суффикс палшымы доно

10. Кыды рӓдӹштӹ цилӓ наречим тӧр сирӹмӹ?

а) йӹрвӓш, вуйын пачын, нӹл яла, сотыкечӹн

б) йӹрӹм-вӓш, сотыгечӹн, йыдвашт, вуйын-вуйстык

в) имешшен, тагышты ӓнят, икӓнӓ, ӹшкетуреш

11. Перви наречин разрядшы:

а) кыце лимӹм анжыктышы

б) вӓрӹм ажыктышы

в) веремӓм анжыктышы

12. Сложный наречим мода.

а) анзылгечӹ
б) шӓр теммеш

в) нигынам

13. Превосходный степенян наречиӓн предложеним анжыктыда.

а) Теве палнырак, кугилӓштӹ, куку мыра.

б) Пятёркывлӓжӹ мӹлӓм сек шергӓкӓн подарка ылыт.

в) Иванов Коля классыштына шахматла сек яжон мадеш.

Ответвлӓ:

	1
	2
	3
	4
	5
	6
	7
	8
	9
	10
	11
	12
	13

	б
	а
	а
	б
	г
	в
	а
	а
	б
	б
	в
	а
	в


7 класс. Глагол.

1.Глагол - тидӹ шая часть, кыды анжыкта:

а) предметӹн действим

б) предметӹн пӓлӹкшӹм

в) действин пӓлӹкшӹм

 2. Глагол вашталтеш:

а) падеж, лицӓ, числа доно

б) веремӓ, лицӓ, числа доно

в) вашталтдымы шая часть

3. I спряжениӓн глаговлӓм анжыктыда:

    а) лыкташ, лыдаш, кыргыжаш, шыпшаш

    б) чонгештӓш, пеледӓш, тыменяш, оролаш  

4. II спряжениӓн глаголвлӓм анжыктыда:

а) нӧртӓш, тӧрлӓш, кошташ, тышкаш 

б) чонгештӓш, пеледӓш, тыменяш, оролаш

5. Глаголын инфинитив (неопределённый) формын махань пӓлӹквлӓжӹ улы?

а) веремӓ
б) числа

в) ирсӓ действим анжыкта

6. Кыды предложеништӹ глагол изъявительный наклонени форман:

а) Кырык вуйыш кузышымат, мардеж ваштареш шагальым.

б) Кӹрнем ыльы лаштыра ломбы укшым…

в) Шӹм гӓнӓ висӹ, ик гӓнӓ пӹч.

7. Повелительный наклонени формышты шалгышы  глаголан предложеним анжыктыда:

а) Патыр эче шергиндӹм пырылаш лыкнежӹ, но Пампалчы гӹц лӱдеш.

б) Тӹньӹн кушмет молымат сусуэмдӹжӹ, халыкын цӓшӹжӹ тӹньӹн цӓшет  лижӹ.

в) Ик тыр вадын мыры юк вӹсен ӓнгӹр вец.

8. Глаголвлӓн наклонени формым пӓлӹдӓ:

а) Кӹньӹл, Чумбылат!

б) Тышман мӓмнӓм сӹнгӹнежӹ!

в) А ӹндежӹ цилӓнӓт туан школыш толынна.

1- изъявительный


2- повелительный

3- желательный  

9.  Икшӹ эртӹшӹ веремӓ формыштышы глаголым анжыктыда:

а) тольыц

б) толделат

в) нӓлӹннӓ
10. Кокшы эртӹшӹ веремӓ формыштышы глаголым анжыктыда:

а) мырышна

б) мыреннӓ
в) мыренӓ
11. Цилӓ глаголым тӧр сирӹмӹ рӓдӹм анжыктыда:

а) миделна, рисуенӓ, шӹм нӓл, ак ли, кӹньӹльӹ, миэм, тольы, лыдделна

б) миделна, каэш, акли, лыдделна, мадна, кот, толы, кӹньӹлӹ
12. Кыды предложеништӹ глагол безличный значениӓн:

а) Йыд йӹде окнявлӓм ӱштӹ кӹлмӹктӓ.

б) Южнам йыд йӹде кӹлмӹктӓ. 

13. н дон л буквавлӓэш глагол важ пӹтӓ гӹнь, ед.числашты ь шӹндӓлтеш:

а) кӹзӹтшӹ-анзыкылашы веремӓштӹ
б) икшӹ эртӹшӹ  веремӓштӹ 

в) кокшы эртӹшӹ  веремӓштӹ
14. Мӹньжӹ ылам мары ӹрвезӹ, лиӓм мары космонавт предложеништӹ:

а) ылам, лиам – палшышы глаголвлӓ
б) ылам, лиам – тӹнг лексический значеним анжыктат

15. Кыды предложеништӹ ылын шамак тӹнг лексический значеним анжыкта:

а) Кӓнгӹжӹм школын кавштавичӹштӹ самым самленнӓ ылын.

б) В.М.Зотин Мары Эл Республикын пӹтӓриш президентшӹ ылын.

в) Тенгечӹ пиш кого юр ылын.

16. Кыды глаголын морфологический пӓлӹквлӓжӹм тӧр анжыктымы:

а) пелештӓ – I спр., изъяв.накл., 3 л., ед.ч., кӹз-анз. веремӓ
б) ужы – I спр., изъяв.накл., 3 л., мн.ч., кокшы э.в.

в) келесӹнем – II спр., жел.накл., 1 л., ед.ч., кӹз-анз.в.

	1
	2
	3
	4
	5
	6
	7
	8
	9
	10
	11
	12
	13
	14
	15
	16

	а
	б
	а
	а
	в
	а
	б
	а2

б3

в1
	а
	б
	а
	б
	б
	а
	в
	в


7 класс. Служебный шая частьвлӓ.
Икшӹ вариант.

1. Кыды шанымаш тӧр агыл?

а) Служебный шая частьвлӓ ни предметӹм, ни пӓлӹкӹм, ни действим, ни шотым ак анжыктеп.

б) Послелог шамаквлӓм дӓ предложенивлӓм кӹлдӓ.

в) Союз – вашталтдымы шамак, тӹдӹ сочинительный ӓль подчинительный дин кердеш.

г) Частицывлӓ грамматический формывлӓм ӹштӓш палшат.

2. Наречи гӹц лишӹ послелоган предложеним анжыктыда.

а) Ик кӓнгӹж кечӹ тел гач пукша.

б) Кокиӓш азым ковёр ганьы киӓлтӓ.

в) Кожер шайыцын южнам йыл-йол кайын колта.

г) Алангы утларакшы лӧчкӓ пеледмӹ годым чӹнгӓ.

3. Пӓлӹк шамак паштек келесӓлтшӹ послелоган предложеним мода.

а) Тьотя дон папа сӓмӹрӹквлӓ докы хыналаш кеӓт.

б) Йӓр покшалны тыл йыла.

в) Земля вӹлнӹ ӹлӓш яжо хоть-махань игечӹ годым.

г) Вӹц гӓнӓ вӹзӹт – коклы вӹзӹт.

4. Подчинительный союзым пӓлдӹртӹдӓ.

а) то-то

б) потомушто

в) ӓль

г) доно

5. Кыды предложеништӹ дӓ союз икань членвлӓм уша?

а) Семон ойхан эдемлӓ угӹц кужын шӱлӓлтӓ дӓ, сирен шоктыдеок, тетрадьшым проверӓйӓш пуа.

б) Шӹрен ӱштӹ мардеж ӹфӹлӓлеш, дӓ шӹрен юр юреш.

в) Тыр кӓнгӹж вадын солашты гармонь юк шакта дӓ ӹдӹр-ӹрвезӹвлӓн мырышты рӹшкӓлтеш.

г) Пассажирский пароход кеш, дӓ сир тырлыш.   

6. Кыды предложеништӹ союз паштек запятойым шӹндӓш келеш?

а) Яжон попа а колышташ нимам.

б) Ни тӹлзӹ ак сотемдӓрӹ ни шӹдӹрвлӓ ак каеп.

в) Ат ялшты гӹнь веньӹк ваштырат шӓлӓнен кеӓ. 

г) Кӹзӹт юр ылде седӹндон корны пыракан.

7.  Раскыдемдӹшӹ частицан предложеним мода:

а) Теве лӓктеш шим кыткы, анжен каеш – пиш хытыр.

б) Маша «Йӓмдӹ ли!» газетӹм тӹнгӓлтӹш гӹц мычаш яктеок лыдын лӓктӹ.

в) Иктӓт киэн ӹш код?

г) Хоть-кыштат шӱм дон вуй лишӓшлык.

8. Дефис гач сирӓлтшӹ частицан предложеним анжыктыда.

а) Тӹдӹ (ни)гынам(ат) тура шамакым пелештӹде.

б)  Ӹрвезӹвлӓ цилӓнӓт (та)малын(ӓнят) ваштыл колтевӹ.

в) А изивлӓ(жӹ) кыце ӹвӹртенӹт!

г) Тол(ок), ӹдӹрем, качкаш шӹц(ок). 

9. Частица палшымы доно ӹштӓлтшӹ местоименим мода.

а) тагынам

б) нигыштат

в) тагӱлӓн-ӓнят

г) тамалын-ӓнят

10. Кыды глаголын шӧрӹмӹ формыжы частица палшымы доно ӹштӓлтде?

а) ӹш лыд

б) ӹнжӹ тол

в) ак пӓлӹ
г) толделам     

Ответвлӓ:

	1
	2
	3
	4
	5
	6
	7
	8
	9
	10

	б
	в
	а
	б
	а
	в
	а
	б
	в
	г


7 класс. Служебный шая частьвлӓ.

Кокшы вариант.

1. Кыды шанымаш тӧр агыл?

а) Послелог шамаквлӓм кӹлдӓш палша.

б) Частица шамак дон грамматический формывлӓм ӹштӓш палша.

в) Союзвлӓ предложеништӹ махань-гӹнят член лит.

г) Ӹшке составышты доно послелогвлӓ простой дӓ составной лит.

2.  Составной послелоган предложеним анжыктыда.

а) Пурам чангаш тӹнгӓлмӹ гӹц анзыц преням йӓмдӹлӓт.

б) Имни анзыц арава ак кыдал.

в) Корным поран лым доно мӱден, цилӓ йожтен.

г) Вӹд тӹрӹштӹ вӹд вӓкш шалга.

3. Причасти паштек келесӓлтшӹ послелоган предложеним мода.

а) У гӹц тоштым ӹштӓш куштылгы.

б) Школ сад дорцын тетявлӓн мыры юк шакта.

в) Корныш лӓкмӹ анзыц киндӹм пырылмыла.

г) Семон перемен годым иктӹн тервенӓт ак пижедӹл.  

4. Сочинительный союзым пӓлдӹртӹдӓ.

а) манын

б) седӹндон

в) тенге гӹнят

г) гӹнь

5. Кыды предложеништї дӓ союз простой предложенивлӓм уша?

а) Акпарс шакта дӓ шакта, крепость стенӓ якте маняр ашкыл ылмым ӹшкедурешӹжӹ шотла.

б) Вует йӹр  шаналты дӓ попы.

в) Шошым кечӹ толылдалеш, дӓ ливӹ юржы лыжгалталеш.

г) Шавынь луды, дӓ ошын мышкеш.

6. Кыды предложеништӹ союз анзыц запятойым шӹндӓш келеш?

а) Ирок шуды кукшы гӹнь вадеш юрым вычы.

б) Тагачы кӓнӹмӹ кечӹ седӹндон Йыл тӹрӹштӹ халык шукы.

в) Толшы эдем вара эчеӓт кӹньӹл шагалят попаш тӹнгӓльӹ..

г)  Ам йў манын коловецӹш ит шӓвӹ.

7. Глаголын шӧрӹмӹ формым ӹштӹшӹ частицан предложеним мода.

а) Шукат шӹнӓ ке, йонгы каяш тӹнгӓльӹ.

б) Теве кечӹвӓл ыльы, а ӹнде рӹмӓлгӓшӓт тӹнгӓлӹн.

в) Тидӹжӹ мӓ дорцна мӹндӹрнӓт агылыш.

г) Хоть-манат ӹшке веремӓжӹ лишӓшлык.

8. Иквӓреш сирӓлтшӹ частицан предложеним анжыктыда.

а) (Иктӓ)ма мондалт (ӹнжӹ) код. 

б) Худа пӓшӓм таяш ак ли: тӹдӹ кынам(гӹнят) вӹлкӹ лӓктеш.

в)  Алексеев (та)мам келгӹн шана.

г) Шоэн ӹфӹлӓлшӹ юалгы мардеж веле шӹжӹ толмым шижтӓрӓ.

9. Частица палшымы доно ӹштӓлтшӹ наречим мода.

а) кышты-гӹнят

б) иктӓ-маняр 

в)  ма-ӓнят

г) тамахань

10. Кыды глаголын шӧрӹмӹ формыжы частица палшымы доно ӹштӓлтде?

а) миде

б) ит мад

в) ӹнем лыд

г) шӹнӓ кычы

Ответвлӓ:

	1
	2
	3
	4
	5
	6
	7
	8
	9

	в
	а
	в
	в
	в
	б
	а
	в
	а
	а


8 класс.     Шамак сочетани. 

1. Шамак сочетани – тидӹ:

а) смысл доно дӓ грамматически кӹлдӓлт шалгышы кок ӓль икманяр знаменательный шамак

б) шанымашым кашартен келесӹшӹ шамаквлӓ ӓль пасна шамак

в) ӹшке значеништӹ доно дӓ грамматически кӹлдӓлт шалгышы икманяр предложени

г) текстын тӹнг шанымаш доно кӹлдӓлт шалгышы изирӓк частьшы

2. Шамак сочетаним мода.

а) Шӧртньӹ ыржа коэштӓлтеш.

б) Шӹжӹ.

в) шӧртньӹ шӹжӹ
г) Шӹжӹ остатка цевер косиржӹ доно айырла.  

3. Пор доно сирӓш шамак сочетанин грамматический значенижӹм анжыктыда:

а) предмет дӓ тӹдӹн пӓлӹкшӹ
б) действи дӓ действин ма доно ӹштӓлтмӓш

в) действи дӓ тӹдӹн пӓлӹкшӹ
4. Цолга шӹдӹр шамак сочетанин грамматический значенижӹм пӓлдӹртӹдӓ:

а)  предмет дӓ тӹдӹн пӓлӹкшӹ
б) действи дӓ действин ма доно ӹштӓлтмӓш

в) действи дӓ тӹдӹн пӓлӹкшӹ
5. Шӹргӓн вӓр шамак сочетаништӹ шамаквлӓ махань шая частьвлӓ доно келесӓлтӹнӹт?

а) лӹм шамак+лӹм шамак

б) пӓлӹк шамак+лӹм шамак

в) причасти+лӹм шамак

г) наречи+глагол

6. Пӹрцӹм ӱдӹмӓш шамак сочетаништӹ шамаквлӓ махань шая частьвлӓ ылыт?

а) лӹм шамак+лӹм шамак

б) лӹм шамак+глагол

в) пӓлӹк шамак+глагол

г) лӹм шамак+причасти

7. Йонгата зал покшалны сага-сага кок стӧл шӹнзӓ предложеништӹ лӹм шамак+послелог+глагол шамак сочетаним мода.

а) йонгата зал

б) кок стӧл

в) зал покшалны шӹнзӓ
г) сага-сага шӹнзӓ
8. Ӹлӹштӓшӓн шӹргӹштӹ сакой кеквлӓн сӹлнӹ семӹштӹ рӹшкӓлтеш предложеништӹ маняр простой шамак сочетани улы?

а) 3

б) 4

в) 5

г) 6 

9. Кукшы атыл ял лӹвӓлнӹ лыцы-лоцы пыдештеш предложеништӹ ӹшке лоштышты кӹлдӓлтшӹ шамаквлӓ цилӓнок шамак сочетанивлӓ ылыт?

а) кукшы атыл

б) ял лӹвӓлнӹ пыдештеш

в) лыцы-лоцы пыдештеш

г) атыл пыдештеш

10. Примыкани йӧн доно кӹлдӓлтшӹ шамак сочетаним мода.

а) тӓнглӓн ӹнянӓш

б) мыры вик

в) викӹм пӓлӓш

г) карем гач ванжаш

11. Управлени йӧн доно кӹлдӓлтшӹ шамак сочетаним анжыктыда.

а) шӹргӹм перегӹмӓш

б) куги укш

в) пӹркем тӹшкӓ
12. Управлени йӧн доно кӹлдӓлтшӹ шамак сочетаниӓн предложеним мода.

а) Вадывелнӹлӓ пӹл лаштыквлӓ вӹдӹлӓлтӹт.

б) Шӹргӹштӹ мыры юк шакта.

в) Цевер вады жерӓ изин-олен шыла.

г) Тене шӹжӹ утлаок цевер ыльы.

Ответвлӓ:

	1
	2
	3
	4
	5
	6
	7
	8
	9
	10
	11
	12

	а
	в
	б
	а
	б
	а
	в
	в
	г
	б
	а
	б


8 класс. Кок составан предложени. 
1. Предложени – тыдӹ:

а) смысл доно дӓ грамматически кӹлдӓлт шалгышы кок ӓль икманяр знаменательный шамак

б) шанымашым кашартен келесӹшӹ шамаквлӓ ӓль пасна шамак

в) ӹшке значеништӹ доно дӓ грамматически кӹлдӓлт шалгышы икманяр предложени

г) текстын тӹнг шанымаш доно кӹлдӓлт шалгышы изирӓк частьшы

2. Побудительный предложеним мода.

а) Сола тетявлӓ яратымы тӓнгвлӓштӹм, шӹнгӹртӹшвлӓм, тырхыде выченӹт.

б) Мӓ К. Беляевын шукы шайыштмашыжым дӓ мырыжым пӓленӓ.

в) Маняры ӱдӹмӹм агыл, а маняры погымым шотлы.

г) Тӹньӹн тӓнгет махань эдем ылеш?

3. Кок составан предложеним анжыктыда.

а) Кымда коридор мычкы йӹнгӹл юк рӹшкӓлтӹ.

б) Шӹжӹ.

в) Тӓнгетӹн керӓлжӹм ойхет годым пӓлет.

г) Лекарствым пӹцкемӹш дӓ юалгы вӓрӹштӹ перегӓт.

4. Пӓлӹк шамак дӓ палшышы глагол доно келесӓлтшӹ сказуемый лиэш:

а)  простой глагольный сказуемый

б) составной глагольный сказуемый

в) лӹмӓн составной сказуемый

5. Лӹмӓн составной сказуемыян предложеним мода.

а) Мӹндӹрцӹн толшы кек соок яжо.

б) Шергӓкӓн кӱ пыракыштат йӹлгӹжеш.

в) Мӹнь ти сирмӓшӹм тенгечӹ сирӓш тӹнгӓльӹм.

г) Кукшы панды пелед ак керд.

6. Кыды предложеништӹ сказуемый простой глагольный ылеш?

а) Кеквлӓ вара нӹжгӓн мыралтен колтевӹ.

б) Окса мӓгӹрен толеш, мырен кеӓ.

в) Начальникӹн шӹргӹжӹ цеверген кеӓ.

г) Пашкудывлӓн пӓшӓштӹ ашненок миӓ.

7. Махань предложеништїӹ ылын шамак палшышы глагол лиэш?

а) Шукердӹ перви ӹлен ылын ик купец.

б) Тенгечӹ пиш кого юр ылын.

в) Михаил Ломоносов мӓ ганьнаок хресӓнь тетя ылын.

г) Витя дон Галя молнам ӓвӓштӹ сага ӹлӓт ылын.

8. Кыды предложеништӹ подлежащий дон сказуемый лошты тире ак шӹндӓлт?

а) Мыры халыкын йӓнгжӹ, шанымашыжы, кымылжы.

б) Тергӓш тидӹ мӓмнӓн правана.

в) Ӹндекшӹ гӹц кымыт кудыт.

г) Пӹтӓриш лым эче тел корны агыл.

9. Виӓш дополнениӓн предложеним мода.

а) Мӹнь стенӓштӹ кечӹшӹ фотокарточкывлӓм дӓ ӹшке рисуйымы картинвлӓм анжылтам.

б) Поранат, мардежӓт нӹнӹлӓн лӱдӹш агылеп.

в) Мардеж лым пӹрцӹквлӓ доно мадеш.

г) Нӹнӹ митинг гишӓн, хынавлӓ гишӓн дӓ нӓрӓтӹштӹ гишӓн попевӹ

10. Действин ӓль состоянин пӓлӹкшӹм анжыктышы второстепенный членӹм маныт:

а) подлежащий

б) определени

в) дополнени

г) обстоятельство

11. Шытыр кеквлӓ тырлат, ир жерӓ якте нерӓлтен колтат. Ти предложеништӹ обстоятельствын разрядшым пӓлӹдӓ.

а) жепӹм анжыктышы

б) вӓрӹм анжыктышы

в) действийын кыце лимӹжӹм анжыктышы

г) мерӓм дӓ степеньӹм анжыктышы

12. Тӹшкӓвлӓ  лошты шӹжвӹк понгыжалты, лыкан-лыкан юкшы доно мӱлӓндӹм сӹлнештӓрӓ. Ти предложеништӹ определени келесӓлтӹн:

а) лӹм шамак доно

б) пӓлӹк шамак доно

в) шот шамак доно

г) местоимени доно

13. Махань предложеништӹ пӓлӹк шамак определени лиэш?

а) Пӹлгом ире, соты, ик шӹдӹрӓт ак кай.

б) Пӹлгомышты шоэн-шоэн ошалгы шӹдӹр лӓктеш.

в) Ӹрвезӹвлӓ, тӓ когораквлӓм вашталташ кушда.

г) Кӓпеш куштылгы, йӓнгеш яжо.

14. Причастный оборот кыды предложеништӹ обстоятельство лиэш?

а) Кугивлӓм анжен шалгымем годым вазы сусу шӱмешем.

б) Пашкудывлӓн шокшын вӓшлимӹштӹ, пурын шайыштмышты Чолпанын кымылжым лӱктӓльӹ.

в) Ик фотокарточка гӹц ласко анжалтышан, салтак выргемӹм чишӹ ӹдӹр анжа.

г) Нырыш лӓкшӹлӓн шӓлӓм келесӹшӹ пӹсӹ тьыри воздухышты тьыртка.

9 класс. Сложноподчинённый предложени.

1. Сложноподчинённый предложеним мода (знаквлӓм шӹндӹмӹ агыл):

а) Вадывелнӹ жерӓ изиш веле пӓлдӹрнен а ирвелнӹжӹ пӹтӓриш шӹдӹрвлӓ шӹжгӓтӓ сотышты доно йылаш тӹнгӓлӹнӹт уж.

б) Элнет ӹшке сирӹшкӹжӹ вазын гӹнят алыкышты тӹшкер лошты ирсӓ вӹд.

в) Кӱ тӹньӹм ак яраты шӱмӹм ӹвӹртӹшӹ йӓнгӹм сусуэмдӹшӹ шачмы вӓр!

г) Ик цӓшӹштӹ пӹчкедӹшӹ мардеж тӓрвӓнӹш луды тӹтӹрӓ пӹлгомым викок левед шӹндӹш. 

2. Сирӹштӹжӹ кокшӱдӹ иӓш йӓктӹ шалга …….., Элнет тӹдӹмӓт важге вӹдӹшкӹ шынгалтара. Ти СПП-штӹ махань союз лишӓшлык?

а) манын

б) гӹнь

в) гӹнят

г) седӹндон

3. Анжыктыда, кыды СПП-штӹ придаточный предложени главный доно союз шотан шамак палшымы доно кӹлдӓлтӹн.

а) Мам ат пӓлӹ, тӹдӹ гишӓн ит попы.

б) Шӹргӹ улы гӹнь, мӧскӓжӓт улы.

в) Ам йӱ манын, вӹдӹшкӹ ит шӓвӹ.

г) Мӹлӓм попевӹ, вуйта тӹнь шахматла яжон мадын мыштет.

4. Уступительный придаточныян СПП-ым мода:

а) Ӹштет гӹнь, пӓшӓ соок ашна.

б) Морен кышец тӓрвӓнен кеӓ, поктымы годым тӹшкок пӧртӹл толеш.

в) Карем когонок келгӹ агыл гӹнят, сиржӹ камака лепкӓ гань тура.

г) Кышты вӹцкӹж, тӹштӹ кӹреш.

5. Условный придаточныян СПП-ым мода:

а) Шӹжвӹкшӹ гӹнь, ма улы мыштымыжым анжыкташ цацен, юкшым сакой семӹнь вашталтылеш, сӹлнӹ гӹц сӹлнӹ мыры сӓрӓлтӹшӹм кӹчӓлеш.

б) Аяран, цевер кечӹ лиэш гӹнь, салым шуды иргодеш кошка.

в) Михӓлӓжӹ гӹнь пиш патыр ӹрвезӹ.

г) Ти сыкыржы, селмӓгиндӹжӹ, ӱ ӓтӹжӹ, праздник гач шӱдӹ эдем шӹнзен лӓктеш гӹнят, ак пӹтӹ.

6. Анжыктыда, кыды СПП-штӹ придаточный часть главный доно союз палшымы доно кӹлдӓлтеш.

а) Кӱ ак тымень, тӹдӹ ӹлӹмӓш гӹц пачеш кодеш.

б) Мам ат пӓлӹ, тӹдӹм пӓлӹшӹ гӹц яд.

в) Кышкы шӓдӓнгӹм ӱдӹмӹ, тӹшӓк шӹльӹ ак шач.

г) Кок моренӹм поктет гӹнь, иктӹжӹмӓт ат кычы.

7. Мӹнь техень жепӹштӹ ӹлем, кынам кечӹ анжа йыдымат. Ти СПП-шты придаточный предложени махань ылеш, анжыктыда.

а) жепӹм анжыктышы

б) вӓрӹм анжыктышы

в) определительный

г) изъяснительный

8. Изъяснительный предложениӓн СПП-ым анжыктыда.

а) Йӓлвлӓ маныт, вуйта мӹнь садышкы олма шолышташ пырышывлӓм оролаш пӧртӹм лӹмӹнок тупыньла шӹнденӓм.

б) Шоэн-шоэн мардеж паштек ӹлӹштӓшвлӓ лыж-лыж-лыж тӓрвӓнӓт, вуйта иктӹ-весӹштӹлӓн тамам олен пӹжгӓт.

в) Махань эдем доно кӹлӹм кычет, тӹнят техень кайышанок лиӓш тӹнгӓлӓт.

г) Кынам талашет, со ма-гӹнят самынь лиэш.

9.  Икань придаточныян СПП-ым мода.

а) Кӱ Якшарныр кӱкшикӓштӹ ылын, тӹдӹ пиш яжон пӓлӓ, кыце тӹшецӹн Элнет вӹдӹн дӓ тӹдӹн йӹр ылшы кымдемӹн цевержӹ пиш раскыдын каеш.

б) Изи ӓнгӓэш куштымы шурным вӹц эдемӓн семня чоте переген гӹнят, киндӹ соикток ситӹде, седӹндон Оньой каждый телӹм шӹргӹм роаш каштын.

в) Шӹжӹм, кынам цевер кечӹ йӹрен анжа, кынам йӹрвӓш природа ӹлӹжеш, ире воздухыш кӱн лӓкмӹ ак шо.

г) Кымда сӓндӓлӹкнӓ пеледшӹ манын, кӱ ӹлӹмӓшӹжӹм ӹш жӓлӓйӹ, тӹдӹм халыкна ак монды.

10. Икань агыл придаточныян СПП-ым анжыктыда.

а) Карем ӹрдӹ доно токына кузышым гӹнят, садвичӹ вашт пырышым гӹнят, толмем тагыце-ӓнят соланавлӓ выртышты пӓлен шоныт.

б) Кок и цӓрнӹде, тыл лошты дӓ колымаш лишнӹ сӓрнӹшӹм гӹнят, мӹлӓнем чучеш, вуйта тенгечӹ веле тоцынна толынам.

в) Чачи ӓтяжӹ доно попа гӹнят, падым лыктеш гӹнят, скипидарым йоктара гӹнят, смольым айыра гӹнят, ышыштыжы со Захар.

г) Ныр вӹлнӹ яжо шурным поген нӓлмӹ, дӓ кавштавичӓт перкеӓн лин, седӹндон халык эртӹш кечӹвлӓм сусун ӓшӹндӓрӓ.

11. Предложеништӹ запятойвлӓм тӧр кыце шӹндӹмӹлӓ, анжыктыда.

Чучеш(1) вуйта Йыл(2) тӹ вӹд доно темӹн(3) кыды мӹньӹм(4) кӹтӧзӹм(5) нӧртен.

а) 1, 3, 4, 5

б) 1, 2, 3, 4, 5

в) 1, 2, 3

г) 3, 4, 5

12. Анжыктыда предложеним, кышты запятойым тӧр шӹндӹмӹ агыл.

а) Вӹд пӧртемӹш вӓрештмӹ гӹц преням кок вецӹн канат доно ялштен шыпшын шӹндӓт гӹнят, тишӓк затор со лиэш.

б) Тенге чучеш вуйта, соты, пуры кечӹ кого окняан веселӓ школым цилӓ вецӹн анжалнежӓт, тӹдӹн йӹр сӓрнӓ.

в) Мардеж ылде, седӹндон вады векӓт воздухышты рӹпкӓтӓ ылын.

г) Кынам пӹц шӹргӹштӹ ӹфӹлӓл колта силан мардеж, Таир йӓр кыма ӹшке сӹнзӓжӹм.

13. Мамык лым лымеш ….., кечӹ шокшемдӓ. Шошым кукшы ….., шӹжӹ начкы лиэш. Шӹжӹм ӓнгӹр ирӹ кӹлмӓ ….., шошымат ирӹ толеш. Ти предложенивлӓштӹ махань союз лишӓшлык, анжыктыда.

а) вуйта

б) потомушто

в) гӹнь

г) манын

